
Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածը և Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին 2018 թվականի նոյեմբերի 22-ին ՀՕ-416-Ն օրենքի 57-րդ հոդվածի 2-րդ մասը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2016 թվականի օգոստոսի 18-ի Հայաստանի Հանրապետության կառավարության լիազորած պետական կառավարման մարմին ճանաչելու, աշխատանքային գրքույկները Հայաստանի Հանրապետության կառավարության լիազորած պետական կառավարման մարմին ներկայացնելու և աշխատողներին հանձնելու կարգը սահմանելու ու Հայաստանի Հանրապետության կառավարության 2006 թվականի հունիսի 16-ի N 876-Ն որոշումն ուժը կորցրած ճանաչելու մասին N 882-Ն որոշման (այսուհետ՝ որոշում) մեջ կատարել հետևյալ փոփոխությունները և լրացումները՝
1. Որոշման 1-ին կետում և հավելվածի 2-րդ կետում «Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական» բառերը փոխարինել «Աշխատանքի և սոցիալական հարցերի նախարարության սոցիալական ապահովության» բառերով.
1. Որոշման հավելվածի՝ 
ա. 5-րդ կետում 2019 թիվը փոխարինել 2020 թվով,
բ. 6-րդ կետը շարադրել հետևյալ խմբագրությամբ.
«6. Գործատուն, մինչև իր կողմից վարվող աշխատանքային գրքույկը տարածքային բաժին ներկայացնելը, աշխատանքային գրքույկի հայերեն և ռուսերեն լրացված ենթաբաժինների գրառումների վերջին տողի հաջորդ տողում նշում է լրացված բոլոր էջերի թիվը, ստորագրում և կնքում (առկայության դեպքում) երկու ենթաբաժինները՝ նշելով աշխատանքային գրքույկը լրացնող անձի զբաղեցրած պաշտոնը, անունը և ազգանունը:,
գ. 6-րդ կետից հետո լրացնել 6.1 կետով հետևյալ բովանդակությամբ՝ 
6.1. Անձի թվայնացված աշխատանքային գրքույկի տեսաներածված օրինակը ծառայությունը (տարածքային բաժինը) այդ անձի գրավոր դիմումի հիման վրա տրամադրում է էլեկտրոնային եղանակով` դիմումում նշված էլեկտրոնային հասցեով:,
դ. 7-րդ կետի մոտ բառը փոխարինել կողմից բառով,աշխատողների բառից հետո լրացնել , այդ թվում՝ 01.01.2017 թվականից հետո աշխատանքի անցած, բառերով, իսկ 4-րդ ենթակետը լրացնել նոր նախադասությամբ հետևյալ բովանդակությամբ՝ 
Վարձու աշխատողի՝ մեկից ավելի աշխատանքային գրքույկ ունենալու դեպքում յուրաքանչյուրի գրքույկի համար լրացվում է առանձին տող:,
ե. 7-րդ կետից հետո լրացնել 7.1 կետով հետևյալ բովանդակությամբ՝
«7.1. Եթե անձը գործատուի մոտ աշխատանքի է անցել 2017 թվականի հունվարի 1-ից հետո՝ գործատուի` իր կողմից վարվող աշխատանքային գրքույկները թվայնացման ներկայացնելուց հետո, ապա, գործատուն կարող է այդ անձի աշխատանքային գրքույկը ևս ներկայացնել թվայնացման:,
զ. 11-րդ կետից հետո լրացնել 11.1 կետով հետևյալ բովանդակությամբ՝	
11.1 ֆիզիկական անձանց կողմից ներկայացվող աշխատանքային գրքույկների ենթաբաժինները սույն կարգի 6-րդ կետով գործատուի համար սահմանված կարգով լրացնում և կնքում է տարածքային բաժինը:,
է. 17-րդկետում «մեկամսյա» բառըփոխարինել «երկամսյա» բառով, «երկուամսվանից»բառերըփոխարինել «երեքամսվանից» բառերով,
ը. 19-րդ կետից հետո լրացնել 19.1 կետով հետևյալ բովանդակությամբ՝
«19.1. Թվայնացման աշխատանքների ավարտից հետո Ծառայության տարածքային բաժնի համապատասխան մասնագետը թվայնացված աշխատանքային գրքույկում նշագրում է «Թվայնացված է, ----.--------. 201—թ.», ստորագրում, կնքում և վերադարձնում աշխատանքային գրքույկը գործատուի ներկայացուցչին կամ գործատուի անունից աշխատանքային գրքույկներն ստանալու լիազորություն ունեցող այլ անձին:»,
	թ. 21-րդ կետը շարադրել հետևյալ խմբագրությամբ.
21. Ակնհայտ անհամապատասխանությունների մասին տեղեկանալու (սույն կարգի 18-րդ կետի 2-րդ ենթակետում նշված կարգով աշխատանքային գրքույկները հետ ստանալու) օրվանից հետո՝ 5 աշխատանքային օրվա ընթացքում գործատուն շտկված աշխատանքային գրքույկները սույն կարգով սահմանված կարգով կրկին ներկայացնում է տարածքային բաժին::
1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:




ՏԵՂԵԿԱՆՔ
 «Հայաuտանի Հանրապետության կառավարության 2016 թվականի օգոստոսի 18-ի N 882-Ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
Ներկայացվող նախագծի ընդունումը պայմանավորված է Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին ՀՀ 2018 թվականի նոյեմբերի 11-ի ՀՕ-416-Ն ՀՀ օրենքի ընդունմամբ, ինչպես նաև իրավակիրառ պրակտիկայում առաջացած մի շարք խնդիրներով:

1.1. Կարգավորման հարաբերությունների ներկա վիճակը և առկա խնդիրները
«Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին» ՀՕ-96-Ն ՀՀ օրենքի համաձայն՝ 2017 թվականի հունվարի 1-ից դադարեցվել է աշխատանքային գրքույկների կիրառությունը աշխատանքային հարաբերություններում: Գործատուն Հայաստանի Հանրապետության կառավարության սահմանած կարգով 2017 թվականի հունվարի 1-ից հետո՝ երկու տարվա ընթացքում, իր մոտ վարվող աշխատանքային գրքույկները հանձնում է լիազոր մարմնին, աշխատանքային գրքույկում առկա տեղեկատվությունը պետական կենսաթոշակային համակարգի տվյալների շտեմարան ներառելու նպատակով, ապա վերադարձնում է աշխատողներին:
Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին ՀՀ 2018 թվականի նոյեմբերի 11-ի ՀՕ-416-Ն ՀՀ օրենքով աշխատանքային գրքույկներն թվայնացնելու ժամկետը 1 տարով երկարաձգվել է:
Գործատուների կողմից աշխատանքային գրքույկները լիազորած պետական կառավարման մարմին ներկայացնելու, առկա տեղեկատվական շտեմարանում ներառելու և գործատուին հանձնելու կարգը սահմանված է ՀՀ կառավարության 2016 թվականի օգոստոսի 18-ի N 882-Ն որոշման հավելվածով: 
Ըստ այդմ, անհրաժեշտ է վերը նշված հավելավածով սահմանված` գործատուի կողմից աշխատանքային գրքույկները Աշխատանքի և սոցիալական հարցերի նախարարության սոցիալական ապահովության ծառաություն ներկայացնելու ժամկետները համապատասխանեցնել օրենքով սահմանված ժամկետին:

1.2. Առկա խնդրի առաջարկվող լուծումը
Հաշվի առնելով վերը նշվածը` առաջարկվում է համապատասխան փոփոխություններ կատարել Հայաuտանի Հանրապետության կառավարության 2016 թվականի օգոստոսի 18-ի N 882-Ն որոշման մեջ:

2. Կարգավորման առարկան
	Ներկայացվող նախագծով առաջարկվում է` 	
· գործատուի կողմից աշխատանքային գրքույկները ներկայացնելու ժամկետները սահմանել ոչ ուշ, քան 2020 թվականի հունվարի 1-ը, 
· կարգավորել 01.01.2017 թվականից հետո աշխատանքի անցած անձանց աշխատանքային գրքույկների թվայնացման աշխատանքները,
· սահմանել էլեկտրոնային եղանակով անձի թվայնացված աշխատանքային գրքույկի տեսաներածված օրինակը անձին տրամադրելու կարգը,
· սահմանել գործատունին՝ աշխատանքային գրքույկները վերադարձնելու նոր ժամկետներ:

3. Իրավական ակտի կիրառման դեպքում ակնկալվող արդյունքը

Նախագիծն ընդունվելու դեպքում կապահովվի 2018թվականինոյեմբերի22-ի ՀՀ Ազգային ժողովի կողմից «Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի կիրարկումը:


ՏԵՂԵԿԱՆՔ
«Հայաuտանի Հանրապետության կառավարության 2016 թվականի օգոստոսի 18-ի N 882-Ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաuտանի Հանրապետության կառավարության 2016 թվականի օգոստոսի 18-ի N 882-Ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի ընդունման դեպքում՝ համապատասխան աշխատանքների իրականացման համար կպահանջվի լրացուցիչ ֆինանսական միջոցներ (պահանջվող գումարը կազմում է շուրջ 75,0 մլն դրամ), որը 2019թ. պետական բյուջեով նախատեսված չէ:

ՏԵՂԵԿԱՆՔ
«Հայաuտանի Հանրապետության կառավարության 2016 թվականի օգոստոսի 18-ի N 882-Ն որոշման մեջ փոփոխություններ կատարելու մաuին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

«Հայաuտանի Հանրապետության կառավարության 2016 թվականի օգոստոսի 18-ի N 882-Ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

